КОМИ РЕСПУБЛИКАСА ЮРАЛЫСЬЛӦН
ИНДӦД
Добровольчестволы (волонтёрстволы) да социальнӧй
нырвизя абу коммерческӧй организацияяслы отсӧг сетӧм серти
Коми Республикаса Юралысь бердын координационнӧй сӧвет йылысь 
Шуа:
1. Котыртны Добровольчестволы (волонтёрстволы) да социальнӧй нырвизя абу коммерческӧй организацияяслы отсӧг сетӧм серти Коми Республикаса Юралысь бердын координационнӧй сӧвет да вынсьӧдны сэтчӧ пырысьяссӧ 1 №-а содтӧд серти. 
2. Вынсьӧдны Добровольчестволы (волонтёрстволы) да социальнӧй нырвизя абу коммерческӧй организацияяслы отсӧг сетӧм серти Коми Республикаса Юралысь бердын координационнӧй сӧвет йылысь положение 2 №-а содтӧд серти. 
3. Тайӧ Индӧдсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ том йӧз политика юкӧнын канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
4. Тайӧ Индӧдыс вынсялӧ сійӧс кырымалан лунсянь. 
Коми Республикаса Юралысь 

ВЫНСЬӦДӦМА
Коми Республикаса Юралысьлӧн
2019 во ода-кора тӧлысь 28 лунся 51 №-а Индӧдӧн
(2 №-а содтӧд)
Добровольчестволы (волонтёрстволы) да социальнӧй
нырвизя абу коммерческӧй организацияяслы отсӧг сетӧм серти
Коми Республикаса Юралысь бердын координационнӧй сӧвет йылысь
ПОЛОЖЕНИЕ
1. Добровольчестволы (волонтёрстволы) да социальнӧй нырвизя абу коммерческӧй организацияяслы отсӧг сетӧм серти Коми Республикаса Юралысь бердын координационнӧй сӧвет (водзӧ – Координационнӧй сӧвет) лоӧ Коми Республикаса Юралысь бердын координационнӧй органӧн, кодӧс артмӧдӧма сы могысь, медым сӧвмӧдны добровольчество (волонтёрство) да отсавны социальнӧй нырвизя абу коммерческӧй организацияяслы, паськӧдны гражданалы асьнысӧ олӧмын аддзыны позянлунсӧ, кыпӧдны йӧзкотыр сӧвмӧмын добровольчестволысь (волонтёрстволысь) тӧдчанлунсӧ, лӧсьӧдны да паськӧдны социальнӧй уджын инновационнӧй практикаяс.
2. Аслас уджын Координационнӧй сӧвет кутчысьӧ Россия Федерацияса Оланподулӧ, федеральнӧй оланпасъясӧ да Россия Федерацияса мукӧд нормативнӧй инӧда актӧ, Коми Республикаса Оланподулӧ, Коми Республикаса оланпасъясӧ да Коми Республикаса мукӧд нормативнӧй инӧда актӧ, а сідзжӧ тайӧ Положениеӧ.
3. Координационнӧй сӧвет збыльмӧдӧ сылы индӧм могъяссӧ федеральнӧй власьт органъяслӧн мутас тэчасъяскӧд, Коми Республикаса канму власьт органъяскӧд, Коми Республикаын меставывса асвеськӧдлан органъяскӧд, ӧтйӧза ӧтувъякӧд да мукӧд организациякӧд ӧтув уджалӧмӧн.
4. Координационнӧй сӧветӧ пырӧны Координационнӧй сӧветӧн веськӧдлысь, Координационнӧй сӧветӧн веськӧдлысьӧс вежысь,  Координационнӧй сӧветса секретар, Координационнӧй сӧветӧ пырысьяс.
5. Координационнӧй сӧветлӧн шӧр могъясӧн лоӧны:
1) Коми Республикаын добровольчество (волонтёрство) сӧвмӧдан да социальнӧй нырвизя абу коммерческӧй организацияяслы отсӧг сетан юкӧнын канму политика лӧсьӧдан да збыльмӧдан юкӧнын ӧтувъя стратегия индӧм;
2) добровольчестволы (волонтёрстволы) да социальнӧй нырвизя абу коммерческӧй организацияяслы отсӧг сетанногъяс сӧвмӧдӧм серти, сы лыдын добровольчество сӧвмӧдан да социальнӧй нырвизя абу коммерческӧй организацияяслы отсӧг сетан юкӧнын оланпастэчас бурмӧдӧм серти, рекомендацияяс да вӧзйӧмъяс дасьтӧм;
3) добровольческӧй уджын уджтасъяс да мероприятиеяс збыльмӧдӧм серти вӧзйӧмъяс видлалӧм;
4) доброволечьяслӧн (волонтёръяслӧн) организацияяслысь доброволечлысь (волонтёрлысь) услугаяс сетӧм могысь доброволечьясӧс (волонтёръясӧс) корысь учреждениеяскӧд ӧтувъя уджлысь окталунсӧ кыпӧдны отсалӧм;
5) Коми Республика мутасын социальнӧй сфераын услугаяслысь абу канму сектор сӧвмӧдӧм вылӧ бур условиеяс артмӧдӧм.
6. Координационнӧй сӧвет сылы индӧм могъяс збыльмӧдӧм могысь вермӧ:
1) урчитӧм пӧрадокын корны да босьтны федеральнӧй власьт органъяслӧн мутас тэчасъяссянь, Коми Республикаса канму власьт органъяссянь, Коми Республикаын меставывса асвеськӧдлан органъяссянь, ӧтйӧза ӧтувъяссянь да мукӧд организациясянь Координационнӧй сӧветлы индӧм могъяс збыльмӧдӧм вылӧ колана материалъяс да юӧр;
2) корны аслас заседаниеяс вылӧ да кывзыны Коми Республикалӧн олӧмӧ пӧртысь власьт органъясса чина йӧзӧс, Коми Республикаын меставывса асвеськӧдлан органъясса чина йӧзӧс да организацияясӧс петкӧдлысьясӧс;
3) ыстыны Коми Республикаса канму власьт органъясӧн, Коми Республикаын меставывса асвеськӧдлан органъясӧн юрнуӧдысьяслы, мукӧд организацияӧн юрнуӧдысьяслы добровольчестволы (волонтёрстволы) да социальнӧй нырвизя абу коммерческӧй организацияяслы отсӧг сетанногъяс сӧвмӧдӧм серти Координационнӧй сӧветӧн дасьтӧм рекомендацияяс да вӧзйӧмъяс;
4) артмӧдны Координационнӧй сӧветлӧн компетенцияӧ пырысь юалӧмъяс серти экспертнӧй да уджалысь группаяс.
7. Координационнӧй сӧветлӧн заседаниеяс лоӧны сылӧн медшӧр уджаланногӧн. Координационнӧй сӧветлысь заседаниеяссӧ нуӧдӧны очнӧя коланлун серти, но вонас кыкысь оз гежӧдджыка.  Координационнӧй сӧветлӧн заседаниеыс лыддьысьӧ тыр вынаӧн сэк, кор сэні эмӧсь сэтчӧ пырысьяс лыдысь джынсьыс унджыкыс.
Координационнӧй сӧвет збыльмӧдӧ ассьыс уджсӧ быдвося уджалан план подув вылын. Уджалан плансӧ лӧсьӧдӧны ӧтвылысь Координационнӧй сӧветӧ пырысьясӧн вӧзйӧмъяс пыртӧмӧн да Координационнӧй сӧветӧн веськӧдлысь быд во ӧшым тӧлысь 25 лунысь оз сёрджык вынсьӧдӧ сійӧс.
8. Координационнӧй сӧветлӧн уджӧн веськӧдлӧ Координационнӧй сӧветӧн веськӧдлысь, а сэк, кор сійӧ абу – Координационнӧй сӧветӧн веськӧдлысьӧс вежысь.
Координационнӧй сӧветӧн веськӧдлысь:
1) котыртӧ Координационнӧй сӧветлысь шӧр могъяс збыльмӧдӧмсӧ;
2) вынсьӧдӧ Координационнӧй сӧветлысь уджалан план;
3) индӧ Координационнӧй сӧветлысь заседаниеяс нуӧдан ин да кад;
4) вынсьӧдӧ Координационнӧй сӧветлӧн заседаниеяслысь сёрнитанторъяс;
5) нуӧдӧ Координационнӧй сӧветлысь заседаниеяс;
6) кырымалӧ Координационнӧй сӧветлӧн заседаниеяслысь сёрнигижӧдъяссӧ, наысь выпискаяссӧ да Координационнӧй сӧветлысь мукӧд документ;
7) сетӧ Координационнӧй сӧветӧн веськӧдлысьӧс вежысьлы да Координационнӧй сӧветса секретарлы быть олӧмӧ пӧртан тшӧктӧмъяс.
9. Координационнӧй сӧветӧн веськӧдлысьӧс вежысь:
1) пырӧдчӧ юалӧмъяс дасьтӧмӧ, кутшӧмъясӧс петкӧдӧны Координационнӧй сӧветлӧн заседаниеяс вылӧ;
2) пӧртӧ олӧмӧ Координационнӧй сӧветӧн веськӧдлысьлысь кывкутана могъяссӧ, кор сійӧ абу.
10. Координационнӧй сӧветса секретар:
1) могмӧдӧ Координационнӧй сӧветлысь уджалан планъяс дасьтӧмсӧ, лӧсьӧдӧ Координационнӧй сӧветлӧн заседаниеяслысь сёрнитанторъяссӧ, котыртӧ Координационнӧй сӧветлӧн заседаниеяс кежлӧ материалъяс да Координационнӧй сӧветлысь помшуӧм балаяс дасьтӧмсӧ;
2) юӧртӧ Координационнӧй сӧветӧ пырысьяслы Координационнӧй сӧветлысь локтан заседание нуӧдан ин, кад да сёрнитантор йылысь, могмӧдӧ найӧс колана справочнӧй да юӧртан материалъясӧн;
3) оформитӧ Координационнӧй сӧветлӧн заседаниеяслысь сёрнигижӧдъяс;
4) котыртӧ Координационнӧй сӧветлысь документъяс видзӧмсӧ да обработайтӧмсӧ;
5) юӧртӧ став колана йӧзлы Координационнӧй сӧветлӧн помшуӧмъяс йылысь Координационнӧй сӧветлӧн заседаниелысь сёрнигижӧд копия ыстӧмӧн тайӧ Положениелӧн 15 пунктын урчитӧм пӧрадокын да кадколастъясӧ;
6) видзӧдӧ Координационнӧй сӧветлысь помшуӧмъяс олӧмӧ пӧртӧм бӧрся.
11. Координационнӧй сӧветӧ пырысьяс:
1) пыртӧны Координационнӧй сӧветлӧн уджалан планӧ да заседаниелӧн сёрнитанторйӧ вӧзйӧмъяс;
2) пырӧдчӧны Координационнӧй сӧветлӧн заседание вылӧ петкӧдӧм юалӧмъяс видлалӧмӧ;
3) пыртӧны Координационнӧй сӧветлысь ӧчередьтӧм заседаниеяс корӧм серти вӧзйӧмъяссӧ да примитӧны сылысь помшуӧмъяс олӧмӧ пӧртӧм могысь колана мераяс.
12. Координационнӧй сӧветӧн веськӧдлысь вынсьӧдӧ Координационнӧй сӧветлӧн заседаниелысь сёрнитанторсӧ Координационнӧй сӧветӧ пырысьяслысь вӧзйӧмъяссӧ тӧд вылӧ босьтӧмӧн.
13. Координационнӧй сӧветса секретар юӧртӧ Координационнӧй сӧветӧ пырысьяслы да корӧм йӧзлы Координационнӧй сӧветлысь заседание нуӧдан ин да кад йылысь Координационнӧй сӧветлысь заседание нуӧдан кадпасӧдз кык уджалан лунысь оз сёрджык.
14. Координационнӧй сӧветлысь помшуӧмъяссӧ примитӧны заседаниеын участвуйтысь Координационнӧй сӧветӧ пырысьяслӧн унджык гӧлӧсӧн. Сэк, кор гӧлӧс лыдыс ӧтмында, вына гӧлӧс инӧдыс эм Координационнӧй сӧветӧн веськӧдлысьлӧн, а сэк, кор сійӧ абу – Координационнӧй сӧветӧн веськӧдлысьӧс вежысьлӧн, коді нуӧдӧ заседаниесӧ.
Координационнӧй сӧветлӧн помшуӧмъяс да вӧзйӧмъяс лоӧны вӧзъянаӧн.
15. Координационнӧй сӧветлысь помшуӧмъяссӧ оформитӧны Координационнӧй сӧветлӧн заседаниеса сёрнигижӧдӧн, кутшӧмӧс кырымалӧ Координационнӧй сӧветӧн веськӧдлысь либӧ Координационнӧй сӧветӧн веськӧдлысьӧс вежысь, коді нуӧдӧ Координационнӧй сӧветлысь заседаниесӧ, сійӧс оформитан лунсянь кык уджалан лун чӧжӧн.
Координационнӧй сӧветса секретар оформитӧ Координационнӧй сӧветлысь заседаниеса сёрнигижӧдсӧ Координационнӧй сӧветлысь заседание нуӧдан лунсянь куим уджалан лун чӧжӧн.
Координационнӧй сӧветлысь заседаниеса сёрнигижӧд кырымалан лунсянь кык уджалан лун чӧжӧн сылысь копиясӧ ыстӧны Координационнӧй сӧветӧ пырысьяслы, а сідзжӧ колана органъяслы да организацияяслы.
16. Коми Республика велӧдан, наука да том йӧз политика министерство организационно-техническӧя да информационно-аналитическӧя могмӧдӧ Координационнӧй сӧветлысь уджсӧ. 

